
PUTRAJAYA - Universiti Putra Malaysia (UPM) menghargai sumbangan rakan industri dan komuniti negara < 1800 22 5587
menjayakan fungsi jaringan industri dan masyarakat dalam ‘UPM Industry and Community Appreciation’ (ICAN 1B +603 8948 7273
2018) di sini. @ marketing@upm.ed

Majlis tahunan kali ketujuh itu memberi Anugerah Jaringan Industri dan Komuniti Berimpak Tinggi UPM kepada
rakan industri dan komuniti, pegawai akademik dan bukan akademik serta pelajar UPM yang telah menyumbang
dengan cemerlang dalam program atau projek jaringan industri dan komuniti pada tahun 2017.

Naib Canselor UPM, Prof. Datin Paduka Dato’ Dr. Aini Ideris berkata maijlis ICAN2018 yang dianjurkan oleh
Pejabat Jaringan Industri dan Masyarakat UPM bersama-sama UCTC UPM (University Community Transformation
Centre) dan CiRNeT (Center for Indutry Relations and Network) adalah kerjasama berimpak tinggi oleh warga
UPM bersama-sama rakan industri, NGO, badan kerajaan dan juga komuniti.

“Program ini adalah antara inisiatif dari 10 lonjakan Pelan Pembangunan Pendidikan Malaysia (Pengajian Tinggi)
yang menjadi paksi kepada kelestarian hubungan dinamik di antara universiti, kerajaan, industri dan juga
masyarakat.

“Kecemerlangan Jaringan Industri dan Masyarakat (JIM) UPM berjaya mencapai kesemua sasaran 2017.
Sebanyak 5,863 jumlah bilangan jaringan industri dan komuniti berjaya dilaksanakan oleh PTJ-PTJ di UPM, di
mana 70 daripadanya merupakan projek industri berimpak tinggi dan 66 projek komuniti berimpak tinggi iaitu 4
dan 5 bintang,” katanya pada maijlis di Pulse Grande Hotel, Putrajaya.

Prof. Aini berkata pelaksanaan projek jaringan industri dan komuniti di UPM adalah sejajar dengan keperluan
negara di mana hampir 65% projek komuniti UPM menyokong kepada intervensi masalah sosial di Malaysia.

Pada madijlis itu, pelajar Tahun 1 Bacelor Sains Pertanian, Fakulti Pertanian UPM, Syazwan Nur Hakim Muhamad
Arif telah menerima Biasiswa dari Genting Plantations Berhad untuk tahun 2018 daripada President & COO
Genting Plantations Berhad, Tan Wee Kok. Biasiswa itu diwujudkan bagi memperkasakan sektor pertanian di
Malaysia.

Sementara itu Timbalan Naib Canselor (Jaringan Industri dan Masyarakat), Prof. Dato’ Dr.-Ing. Ir. Renuganth
Varatharajoo berkata 340 geran-geran penyelidikan dan pengembangan berkaitan aktiviti-aktiviti Jaringan Industri
dan Masyarakat (JIM) yang telah diperolehi iaitu terdiri dari geran Penyelidikan Kontrak daripada Industri, geran
Knowledge Transfer Program (KTP), geran UCTC National Blue Ocean Strategy (NBOS), dan geran KTGS.

“Geran tersebut memberi peluang kepada warga universiti untuk melaksanakan pemindahan ilmu dan teknologi
kepada komuniti untuk meningkatkan kesejahteraan komuniti terbabit. Geran penyelidikan kontrak industri
membolehkan pegawai akademik Universiti untuk menjalankan penyelidikan berkisar isu-isu industri.

“Daripada 5,863 buah program/projek JIM yang dijalankan, sebanyak 388 program dijalankan di peringkat
antarabangsa dan 69 program/projek diiktiraf sebagai Program Angkat bertaraf 4 dan 5 bintang (berimpak
tinggi),” katanya.

Prof Renu berkata kebanyakan projek antarabangsa tersebut berkisar dengan program pembangunan modal
insan, manakala Projek Angkat pula melibatkan program antara lainnya seperti Inovasi dan Reka Cipta,
Pembangunan Modal Insan, Warga Emas, Pembangunan Halal, Pembangunan Usahawan, Khidmat
Pengembangan dan Komuniti, Bandar Hijau Serdang, Pembangunan Orang Asli, Inkubasi, Jaringan Antarabangsa,
Promosi Universiti dan Kepakaran dan Kesejahteraan Komuniti.

Program JINM dibiayai oleh pendapatan yang dijana dari Industri/Komuniti sama ada dalam bentuk tunai
mahupun nilai setara (in-kind) sebanyak RM72.4 juta bagi tahun 2017. - UPM

